
E IGUALDADE

CONVENIO DE COLABORACION ENTRE A CONSELLERIA DE POLITICA SOCIAL E
IGUALDADE E O CLUB PRAIA PANTIN PARA O DESENVOLVEMENTO DE ACTUACIONS
EN EXECUCION DO PLAN CORRESPONSABLES

MEMORIA DE TRANSPARENCIA

A directora xeral de Promocidn da Igualdade da Conselleria de Politica Social e Igualdade, DECLARA

Que esta Direccidn Xeral ten previsto formalizar coa entidade Club Praia de Pantin o instrumento
convencional arriba referido, por un periodo de vixencia que abrangue dende a data da sua sinatura

ata o 31 de decembro de 2024.

Constitue o obxecto deste convenio establecer as bases reguladoras para a concesidn directa dunha
subvencion da Conselleria de Politica Social e Igualdade & entidade Club Praia de Pantin para
desenvolver determinadas actuaciéns integrantes do programa de “Espazos de Conciliacién na
Praia”, dirixidas a menores de entre 4 e ata 16 anos e as suas familias, co obxecto de favorecer a
conciliacion familiar e os coidados, no marco dos eventos do circuito mundial da World Surf League
(WSL) que se celebran durante os meses de xufio a setembro do 2024 en Galicia. A través deste

programa se desenvolven algunhas das actuacidns en execucién do Plan Corresponsables.

Que existe converxencia de intereses entre as entidades asinantes en orde & consecucidon do obxecto

referido.
Que o instrumento convencional que se vai asinar fundaméntase no seguinte:

A entidade Club Praia de Pantin figura inscrita no Rexistro de Entidades Deportivas de Galicia co
nimero C-09851, con fins de fomento e impulso da practica deportiva e no Rexistro de Entidades
Prestadoras de Servizos Sociais co niumero E-7481, e é a coordinadora de todos os eventos de
ambito Internacional encadrados dentro da rede Mundial de eventos da World Surf League nos que
a entidade Club Praia de Pantin mantén a exclusividade, xa concedida en anos anteriores, para a sla

organizacion na Comunidade Auténoma Galega.

Asi mesmo organiza o programa “Espazos de Conciliacién na Praia”, a través do cal ademais de
desenvolver eventos deportivos nos que se fomenta a practica deportiva, se promove de xeito
transversal unha educacion en igualdade coa execucién de diferentes actuaciéns encadradas no
marco do Plan Corresponsables, consistentes en talleres didacticos, medioambientais, de reciclaxe,
charlas motivacionais e educativas, limpeza de praias, rutas de cofiecemento do entorno ambiental
e cursos de iniciacion ou perfeccionamento tanto de surf como de skate, da man de persoal

cualificado cunha metodoloxia onde a través da practica deportiva se fomente a socializacién, a

educacion en valores de respecto e solidariedade e incidindo de xeito transversal nunha educacion

en igualdade e corresponsabilidade.

Este ano 2024 o programa de “Espazos de Conciliacion na Praia”, que coma sempre coincide c6
desenvolvemento dos eventos internacionais da World Surf League que se celebra en Galicia, tera

lugar durante os meses de xufio a setembro nas seguintes ubicacidns:
-Gadis Longboard Festival Ferrol (Praia da Fragata, Ferrol).

-Abanca Pantin Classic Galicia Pro (Pantin, Valdovifo).

-Cabreirod Junior Pro Razo (Razo, Carballo).

As actuaciéns integrantes do programa de “Espazos de Conciliacion na Praia” desenvélvense nunha
contorna natural na que se colocaran estruturas mobiles, que se retiraran ao remate das

actuacions garantindose o mantemento das praias nas mesmas condicidns iniciais.

Asi mesmo, as actuacions obxecto dos programas subvencionados a través deste convenio,
recollidas na cldusula segunda; son adecuadas ao dmbito competencial da Conselleria de Politica
Social e Igualdade que asume o seu érgano de direccién, a Direcciéon Xeral de Promocion da
Igualdade, segundo o previsto no Decreto 42/2024, do 14 de abril, polo que se establece a estrutura
organica da Xunta de Galicia, no Decreto 49/2024, do 22 de abril, polo que se fixa a estrutura
organica da Xunta de Galicia e no Decreto 139/2024, do 20 de maio polo que se establece a
estrutura organica da Conselleria de Politica Social e Igualdade, correspdndelle a este 6rgano
superior, propofier e executar as directrices xerais do Goberno no dmbito do benestar, que engloban
as competencias en materia de servizos sociais, e promover e adoptar medidas encamifiadas &
consecucidon da igualdade efectiva entre mulleres e homes. De xeito especifico, impulsar as
actuaciéns conducentes a promocion da igualdade e & eliminacidn da discriminacién entre mulleres
e homes, asi como a eliminacién da violencia de xénero nos termos establecidos na Constitucion, no
Estatuto de Autonomia de Galicia, na Lei 7/2023, de 30 de novembro, para a Igualdade efectiva de
mulleres e homes de Galicia, na Lei 11/2007, do 27 de xullo, galega para a prevencidn e o tratamento

integral da violencia de xénero, e na demais lexislacion aplicable na materia.

Que a concesion directa da subvencidn a través deste convenio se efectuard ao abeiro dos artigos
19.4.c) e 26 da Lei 9/2007, do 13 de xufio e o artigo 40 do Decreto 11/2009, do 8 de xaneiro, polo que
se aproba o regulamento da Lei 9/2007, na que se prevé a posibilidade de excepcionar do réxime
ordinario de concorrencia competitiva en base ao caracter singular das subvenciéns e razéns de

interese publico, social e humanitario, cal é o caso no que o interese prioritario é poder ofrecer as

familias medidas de conciliacion da vida familiar, laboral e persoal na celebracion de eventos
deportivos de gran relevancia, desenvolvidas en zonas naturais sen infraestruturas, para darlle a

cidadania un novo recurso no ambito dos coidados, na difusion da salde e na practica do deporte.

Tendo en conta, por unha banda, que a entidade Club Praia de Pantin é a organizadora en
exclusividade para toda Espafia da World Surf League (WSL), organismo reitor dos surfistas
profesionais encargado da regulacién e programacién de competiciéns de surf a nivel profesional en
todo o mundo, sendo a Unica autorizada para levalas a cabo e por outra, dado a especificidade do
programa a desenvolver “Espazos de Conciliaciéon na Praia”, a necesidade de que sexa executado por
unha entidade que poida actuar de xeito integral, que conte con persoas con experiencia acreditada
nestes proxectos, cos medios necesarios e que reudna as condiciéns de solvencia técnica para a
realizacién das actividades propostas, estimase que xustifica a eleccién da mesma para desenvolver
este proxecto e por iso se considera que é a idénea e incliese dentro da excepcidén do principio de

concorrencia publica de conformidade co artigo 26.2.a da Lei 9/2007, do 13 de xufio.

Que os intereses converxentes das partes asinantes exclien o animo de lucro, e non poden
satisfacerse axeitadamente mediante a celebraciéon dun contrato dos contemplados na Lei 9/2017,
do 8 de novembro, de Contratos do Sector Publico que os excllie expresamente no seu artigo 6.1 ou

doutro instrumento alleo & natureza estritamente convencional.

En atencién ao exposto, e a fin de dar cumprimento ao preceptuado no artigo 15.2 da Lei 1/2016, de
18 de xaneiro, de transparencia e bo goberno, estimase xustificado o recurso & sinatura do

instrumento convencional que se asinou, con exclusion doutras figuras.

A directora xeral de Promocién da Igualdade

Maria Quintiana Pérez

